
Ittra miftuha lill-familji Ghawdxin
Ghaziza familja,

[1-Pa¢i mieghek. Ippermettili niehu ftit mill-hin prezzjuz tieghek, u nagsam
mieghek dawn il-hsibijiet.

Gesu Kristu kien habib ta’ familja minn Betanja. Hu kien imur id-dar
taghhom biex isib kenn, bhal meta wara vjagg dahal ghandhom biex jistrieh
(Lq.10,38). Kien imur ukoll biex joffrilhom il-kenn, bhal meta Lazzru marad, u
hutu, Marija u Marta, baghtu jghidulu: “Mulej, ara, habibek marid” (Gw. 11,3).

Bhala Isqof taghkom, imsejjah biex naghmel lil Kristu prezenti fl-istorja
taghkom illum, inhoss li, bhall-Mulej Gesu, anke jien ghandu jkolli ghal qalbi 1-
familja tieghek biex fiha nfittex il-kenn u, jekk hemm htiega, noffrilha “il-kenn
t’Alla™!

Nemmen 11 kull familja tista’ toffri kenn lill-isqof taghha, specjalment il-
familji ta’ “Betanja” tal-lum. “Betanja” tfisser id-dar tal-fqir jew id-dar tal-
maghkus; u kif din “il-familja ta’ Betanja™ offriet serhan tal-qalb lill-Iben t’Alla
li sar bniedem, hekk illum qalbi tistrieh mal-familji tal-fqir u taz-zghir, bhalma
huma dawk il-familji fejn hemm il-mard, il-qaghad, il-qtiegh il-qalb, il-
vjolenza, l-infedelta, in-nuqqas ta’ gbil bejn il-mizzewgin jew bejn il-genituri u
l-ulied, ecc.

Ghandi ghal qalbi wkoll dawk il-familji i huma foqra spiritwalment, bhalma
huma dawk il-mizzewgin li ghandhom herqa kbira li jaghmlu r-rieda t’Alla
imma ghalissa qed isibu diffikulta; dawk il-familji i jixtiequ jiltagqghu
intimament ma’ Kristu fi¢-celebrazzjoni tas-sagramenti imma ma jistghux.

Nemmen li nista’ nsib kenn ghandkom ghax konvint 11 hawn hafna familji 11,
bhal Marta u Marija ta’ Betanja, ghandhom qalb kbira u lesti jilgghu lil min hu
ghajjien fil-vjagg tal-hajja; 1i bhal Marija lesti jhallu ftit ix-xoghol biex
joqoghdu jisimghu lil Kristu jkellimhom meta jiltaqghu biex jiflu 1-Vangelu, u fi
spirtu ta’ talb jiddjalogaw ma’ Alla; li bhal Marija, li dilket riglejn Gesu bil-
fwieha ta’ nard pur u xxuttathomlu b’xagharha (Gw 12,3), jinghataw kollhom
kemm huma ghall-familja, u bl-ezempju tajjeb taghhom isiru “fwieha” i, mhux
biss timla djarhom, imma tfewwah 1d-dinja ta> madwarhom. Dawn il-familji



huma it-tezor mohbi tal-Knisja u tas-so¢jeta taghna, u jien irrid niskopri dan it-
tezor.

Fl-istess waqt, inhossu dmir tieghi li noffrilkom i/-kenn, gheziez familji. L-
evangelista San Gwann jaghmel enfasi fuq is-sentimenti ta’ Gest. Hu josserva li
“Gesu kien ihobbhom lil Marta, lil ohtha u lil Lazzru” (Gw.11,5); kif ukoll li
Gesu beka maghhom meta miet Lazzru (Gw.11,35). Bhal Gestu u ma’ Gesu jien
ukoll inhobbkom u nhoss maghkom. Din I-imhabba nixtieq nuriha mhux biss
billi noffrilkom il-hbiberija tieghi u nkun qrib taghkom, imma l-aktar billi
nghinkom tikxfu il-wi¢¢ mohbi ta’ Kristu prezenti fostkom. Jekk il-familja tkun
konvinta li Gesu gieghed jghammar maghha, tkun tista’ taghmel esperjenza tal-
gqawwa tieghu li teghleb sahansitra I-mewt! Kif Gesu radd il-hajja lil Lazzru,
biddel il-viztu ta’ Marta u Marija f’ferh, u tahom il-grazzja li jgawdu 1-ghaqda
tal-familja, nemmen li llum ukoll Gesu jista’ jaghmel dawn il-mirakli maghna,
jekk ahna nemmnu fiH!

Jien nixtieq inkun xhud ta’ din l-esperjenza ta’ fidi li intom geghdin taghmlu
fil-familji taghkom. Proprju biex inkunu qrib ta’ xulxin fil-bidu tal-ministeru
tieghi bhala isqof taghkom, xtaqt li niltaqghu flimkien bhala familji kemm nhar
il-Hadd 22 ta’ Jannar, fil-Jum tal-Konsagrazzjoni Episkopali tieghi, kif ukoll
nhar il-Hadd 29 tax-xahar, meta ser norganizzaw Festa-Familja fil-Kumpless
Sportiv ta’ Ghawdex, ir-Rabat. Nistieden lilek bhala familja, u gib mieghek
familji ohra.

Insellimlek mill-galb u nitlob fugek il-barka tal-Mule;.

